
S C R I P T A

Numéro Scripta :  1176

Auteur(s) : Rolland Letuchon de Ver [particulier]

Bénéficiaire(s) : Bayeux, Notre-Dame (cathédrale)

Genre d'acte : charte

Authenticité : non suspect

Datation : 1252, avril

Action juridique : donation

Langue du texte :  latin

Analyse
Rolland dit Letuchon donne en pure et perpétuelle aumône et garantit à l’église de Bayeux, pour l’obit de Gilbert
de Sagy, chanoine, une vergée de terre à Ver : le chapitre lui verse 50 sous tournois.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° CCCLXXXVII, t. 2, p. 110-111.

Dissertation critique
Avril 1252 ou 1253 (nouveau style) : Pâques tombe le 31 mars en 1252 et le 20 avril en 1253.

Texte établi d’après a

Sciant omnes præsentes et futuri quod ego Rollandus dictus Letuchon, de Ver, dedi et omnino dimisi Deo et
ecclesiæ beatæ Mariæ Baiocensis, in puram et perpetuam elemosinam, unam virgatam terræ, quam tenebam
de eadem ecclesia, sitam in territorio de Ver supra Pratum Gonnor, inter terram Walliquer ex una parte, et
terram quæ fuit de tenemento Ricardi Cormarande ex altera, cujus terræ fructus distribuentur singulis annis,
ad recolendum obitum bonæ memoriæ Gilleberti de Sageio, quondam canonici Baiocensis, in eadem ecclesia,
secundum consuetudinem ejusdem ecclesiæ, exceptis duobus bossellis ordei, ad mensuram de Ver, quos capitulum
Baiocense percipit in dicta terra, de tercio anno in tercium annum, ratione feodi quadrigæ. Ego autem et hæredes mei
tenemur dictam terram dictæ ecclesiæ contra omnes garantizare, vel excambiare alibi in nostra propria hæreditate
competenter ; et pro hac autem garantizatione, a me et hæredibus meis de cetero facienda, capitulum Baiocense
dedit mihi, de bonis dicti Gilleberti, quinquaginta solidos Turonenses. Quod ut firmum permaneat in posterum,
præsens scriptum appensione sigilli mei confirmavi. Actum anno Domini millesimo ducentesimo quinquagesimo
secundo, mense aprilis.


